
Қазіргі таңда желі бойындағы трафик көлемдерінің ұлғаюына 
байланысты желінің жаңа түрлері көптеп қолданылуда. Клиент-серверлі 
қосымшалармен туындайтын трафик пен жергілікті-желілік орталарға 
пайдаланылатын трафиктің сипаттары мүлдем өзгеше. Желінің өткізгіштік 
қабілетінің басым бөлігі аз уақыт аралығында қажет етіледі.Деректер 
таратудың талшықты-оптикалық ортасын қолданатын заманауи жоғары 
жылдамдықтағы телебайланыс желілерін пайдаланған кезде, қателік деңгейі 
бірден төмендейді. Осы себепке байланысты пакет аумағын кодтамалаудың 
тым артықтығы қажет емес болып қалды, ол тек желі ресурстарын алып қана 
қояды[1].    

Frame Relay желісі хаттамасы қазір кедергілер деңгейі аз байланыс 
тораптарын пайдалану үшін қолданылады. Ол талшықты-оптикалық 
магистральдарды қолданғасын мүмкін болуда. Сондықтан Frame Relay 
хаттамасында Х.25 желілеріне тән болған артықтық жоқ. Frame Relay 
желілерінде барлық кадрдың қателерін бақылау жүйесі жойылған. Оның 
орнына желілік коммутатор алынған кадрдың тұтастығын тексереді, тек 
адрес өрісіне ғана қате бақылауын жүргізеді [2].  

Сөйтіп, Frame Relay желісі хаттамасы тораптардағы ақпаратты өңдеуді 
тездетуге бағытталған желі құрылымы ерекшеліктерін айқындап, пакеттік 
байланыс тұжырымдамасына негізделіп құрылады. Сондықтан ол жаһандық 
желідегі клиент-серверлік трафик таратуға көбірек келеді. Аталмыш 
технология көмегімен бірнеше тұтынушылар өзіне керек сәтте оған қажетті 
өткізу қабілетін ала алатындай етіп бір магистральді бірге қолдануы мүмкін 
[3].  

Frame Relay желісінің ең басты артықшылықтарының бірі – 
қолданушылар  Frame Relay желісімен сол сәтте өздеріне қаншалықты 
қажетті деректерді жібере алатындай етіп, пакеттік мәліметтер жіберіліміне 
қызмет етуінде болып табылады. Тұтынушылар желінің үлкен өткізгіштік 
қабілетін  TDM жағдайымен салыстырғандығы аз құнға алады, өйткені 
оларға қолданылмаған сыйымдылық үшін төлеудің қажеті жоқ. 

Каналдар коммутациясы бар бастапқы желілер абонентке шамамен 64 
кбит/с жылдамдықты ұсынса, Frame Relay желілері абоненттерге жаһандық 
телебайланыс желісіне 2 Мбит/с жылдамдықта қосылуға мүмкіндік берді [4]. 

